
AN tACHT IASCAIGH (LEASÚ), 2001

[An tiontú oifigiúil]

ACHT DO LEASÚ AGUS DO LEATHNÚ AN ACHTA IASCAIGH 
(LEASÚ), 1997, DO DHAINGNIÚ TÁILLÍ IS INÍOCTHA 
LE hAIRE NA MARA AGUS ACMHAINNÍ NÁDÚRTHA 
I LEITH CEADÚNAS ÁIRITHE OILIÚNA ÉISC AGUS 
DOBHARSHAOTHRAITHE AGUS CHUN CRÍOCH 
GAOLMHAR. [27 Samhain 2001]

ACHTAÍTEAR AG AN OIREACHTAS MAR A LEANAS:

1.—(1) San Acht seo, ciallaíonn “Acht 1997” an tAcht Iascaigh 
(Leasú), 1997 (arna leasú agus arna leathnú leis an Acht Iascaigh agus 
Imeall Trá (Leasú), 1998).

2.—Leasaítear alt 3 d’Acht 1997 tríd an míniú seo a leanas a chur 
isteach i ndiaidh an mhínithe ar “údarás ceadúnúcháin”:

“ciallaíonn ‘údarás áitiúil’ údarás áitiúil chun críocha an Achta 
Rialtais Áitiúil, 1941;”.

3.—Leasaítear alt 23 de Acht 1997 tríd an bhfo-alt seo a leanas a chur 
isteach i ndiaidh fho-alt (1):

“(1A) Aon duine a bheidh, de thuras na huaire—

 (a) i dteideal faoi Bhuan-Orduithe ceachtar Tí den Oireachtas 
suí sa Teach sin,

 (b) ina chomhalta nó ina comhalta de Pharlaimint na hEorpa, 
nó

 (c) ina chomhalta nó ina comhalta d’údarás áitiúil,

beidh sé nó sí dícháilithe chun a cheaptha nó a ceaptha mar 
Chathaoirleach an Bhoird nó mar chomhalta den Bhord.”.

4.—Leasaítear alt 24(4) d’Acht 1997 tríd an méid seo a leanas a chur 
in ionad mhír (c):

 “(c) go measfar, de bhun Chuid XIII den Dara Sceideal a 
ghabhann leis an Acht um Thoghcháin do Pharlaimint na 

Míniú.

Leasú ar alt 3 d’Acht 
1997.

Leasú ar alt 23 d’Acht 
1997.

Leasú ar alt 24(4) 
d’Acht 1997

hEorpa, 1997, é nó í a bheith tofa chun na Parlaiminte 
sin chun folúntas a líonadh, nó

 (d) go dtiocfaidh sé nó sí chun bheith ina chomhalta nó ina 
comhalta d’údarás áitiúil.”.

5.—Leasaítear Acht 1997 tríd an méid seo a leanas a chur isteach i 
ndiaidh alt 35:

35A.—(1) Ceapfaidh an Bord cibé 
daoine agus cibé líon daoine chun bheith ina 
bhfostaithe chun an Bhoird is dóigh leis an 
mBord, faoi réir cheadú an Aire, arna thabhairt 
le toiliú an Aire Airgeadais, maidir leis an líon 
agus leis an gcineál fostaithe den sórt sin, is cuí 
ó am go ham.

(2) Féadfaidh an Bord duine a fhostú i 
gcáil pháirtaimseartha agus íocfar luach saothair 
leis nó léi ar mhodh táillí ina mbeidh cibé 
méideanna a chinnfidh an Bord ó am go ham 
le ceadú an Aire arna thabhairt le toiliú an Aire 
Airgeadais.

(3) Sealbhóidh fostaí de chuid an Bhoird a 
fhostaíocht nó a fostaíocht ar cibé téarmaí agus 
coinníollacha a chinnfidh an Bord ó am go ham 
faoi réir cheadú an Aire arna thabhairt le toiliú 
an Aire Airgeadais.

(4) Íocfaidh an Bord lena fhostaithe, as 
airgead a bheidh faoina réir aige, cibé luach 
saothair agus liúntais a chinnfidh an Bord ó am 
go ham faoi réir cheadú an Aire arna thabhairt le 
toiliú an Aire Airgeadais.

35B.—(1) Déanfaidh an Bord scéim nó 
scéimeanna chun pinsin, aiscí nó liúntais eile 
a dheonú, ar scor nó ar éag dóibh, do cibé 
fostaithe lánaimseartha de chuid an Bhoird is cuí 
leis, nó i leith an chéanna, a ullmhú agus a chur 
faoi bhráid an Aire lena cheadú nó lena ceadú a 
fháil.

(2) Féadfaidh an Bord, aon tráth, scéim lena 
leasaítear scéim faoin alt seo a ullmhú agus a 
chur faoi bhráid an Aire.

(3) I gcás go gcuirfear scéim faoi bhráid 
an Aire de bhun an ailt seo, féadfaidh an tAire, 
le toiliú an Aire Airgeadais, an scéim a cheadú 
gan mhodhnú nó fara cibé modhnú (trí ábhar a 
chur léi, trí ábhar a bhaint aisti nó trína hathrú) 
is dóigh leis an Aire, leis an toiliú sin, is cuí.

(4) Déanfaidh an Bord aon scéim a 
chuirfear faoi bhráid an Aire faoin alt seo, 
má cheadaíonn an tAire í le toiliú an Aire 
Airgeadais, a chur i gcrích de réir a téarmaí.

Ailt nua 35A go 35D 
d’Acht 1997.

“Fostaithe an Bhoird.

Aoisliúntas fhostaithe 
an Bhoird.

 A.4

(5) Socróidh scéim a cheadófar faoin alt seo 
an tráth scoir agus na coinníollacha scoir do na 
daoine go léir a mbeidh pinsin, aiscí nó liúntais 
eile iníoctha leo nó ina leith faoin scéim, agus 
féadfar tráthanna éagsúla agus coinníollacha 
éagsúla a shocrú i leith aicmí éagsúla daoine.

(6) Má bhíonn díospóid ann i dtaobh 
éileamh duine ar phinsean, aisce nó liúntas eile 
is iníoctha de bhun scéime faoin alt seo, nó i 
dtaobh mhéid an chéanna, cuirfear an díospóid 
faoi bhráid an Aire agus tarchuirfidh seisean nó 
sise chuig an Aire Airgeadais í, agus is cinneadh 
críochnaitheach cinneadh an Aire Airgeadais.

(7) Gach scéim a cheadófar faoin alt seo 
leagfar í faoi bhráid gach Tí den Oireachtas 
a luaithe is féidir tar éis a ceadaithe agus má 
dhéanann ceachtar Teach acu sin, laistigh den 
21 lá a shuífidh an Teach sin tar éis an scéim 
a leagan faoina bhráid, rún a rith ag neamhniú 
na scéime, beidh an scéim ar neamhní dá réir 
sin, ach sin gan dochar do bhailíocht aon ní a 
rinneadh roimhe sin faoin scéim.

35C.—(1) D’fhonn a chumasú don Bhord 
a fheidhmeanna a chomhlíonadh, féadfaidh an 
tAire seirbhísí (lena n-áirítear seirbhísí foirne) 
a sholáthar don Bhord ar cibé téarmaí agus 
coinníollacha (lena n-áirítear íocaíocht as na 
seirbhísí sin) a chomhaontófar, agus féadfaidh 
an Bord leas a bhaint as na seirbhísí sin.

(2) Féadfaidh an Bord seirbhísí (lena 
n-áirítear seirbhísí foirne) a sholáthar don 
Aire ar cibé téarmaí agus coinníollacha (lena 
n-áirítear íocaíocht as na seirbhísí sin) a 
chomhaontófar, agus féadfaidh an tAire leas a 
bhaint as na seirbhísí sin.

35D.—(1) I gcás go ndéanfar duine is fostaí 
de chuid an Bhoird a ainmniú mar chomhalta 
de Sheanad Éireann nó lena thoghadh nó lena 
toghadh chun ceachtar Tí den Oireachtas nó 
chun Parlaimint na hEorpa, nó go measfar, de 
bhun Chuid XIII den Dara Sceideal a ghabhann 
leis an Acht um Thoghcháin do Pharlaimint 
na hEorpa, 1997, é nó í a bheith tofa chun na 
Parlaiminte sin chun folúntas a líonadh, nó go 
dtiocfaidh sé nó sí chun bheith ina chomhalta 
nó ina comhalta d’údarás áitiúil, beidh sé nó sí 
ar iasacht ó fhostaíocht ag an mBord agus ní 
íocfaidh an Bord leis nó léi, ná ní bheidh sé nó sí 
i dteideal go bhfaighidh sé nó sí ón mBord, aon 
luach saothair ná liúntais—

 (a) i gcás ina n-ainmneofar é nó í mar 
chomhalta de Sheanad Éireann— 

An tAire do sholáthar 
seirbhísí don Bhord 
agus an Bord do 
sholáthar seirbhísí don 
Aire.

Comhaltas de 
cheachtar Teach den 
Oireachtas, etc.

 A.5

i leith na tréimhse dar tosach an 
tráth a ghlacfaidh sé nó sí leis an 
ainmniúchán agus dar críoch an 
tráth a scoirfidh sé nó sí de bheith 
ina chomhalta nó ina comhalta den 
Teach sin,

 (b) i gcás ina n-ainmneofar é nó í 
lena thoghadh nó lena toghadh 
chun ceachtar Tí acu sin nó chun 
Parlaimint na hEorpa, nó ina measfar 
é nó í a bheith tofa chun Parlaimint 
na hEorpa – i leith na tréimhse dar 
tosach an tráth a ainmneofar é nó í 
nó a cheapfar é nó í agus dar críoch 
an tráth a scoirfidh sé nó sí de bheith 
ina chomhalta nó ina comhalta den 
Teach sin nó den Pharlaimint sin nó 
a chinnfidh toghchán air nó uirthi nó 
a tharraingeoidh sé nó sí siar ó bheith 
ina iarrthóir nó ina hiarrthóir, de réir 
mar is cuí, nó

 (c) i gcás ina dtiocfaidh sé nó sí chun 
bheith ina chomhalta nó ina comhalta 
d’údarás áitiúil — i leith na tréimhse 
dar tosach an tráth a thiocfaidh sé nó 
sí chun bheith ina chomhalta nó ina 
comhalta den údarás áitiúil agus dar 
críoch an tráth a scoirfidh sé nó sí de 
bheith ina chomhalta nó ina comhalta 
den údarás sin.

(2) Aon duine a bheidh, de thuras na 
huaire, i dteideal, faoi Bhuan-Orduithe ceachtar 
Tí den Oireachtas, suí sa Teach sin nó is 
comhalta de Pharlaimint na hEorpa, beidh sé 
nó sí, fad a bheidh sé nó sí i dteideal amhlaidh 
nó ina chomhalta nó ina comhalta den sórt sin, 
dícháilithe chun bheith ina fhostaí nó ina fostaí 
de chuid an Bhoird.

(3) Aon duine a bheidh, de thuras na huaire, 
ina chomhalta nó ina comhalta d’údarás áitiúil, 
beidh sé nó sí, fad a shealbhóidh sé nó sí oifig 
mar chomhalta den sórt sin, dícháilithe chun 
bheith ina fhostaí nó ina fostaí de chuid an 
Bhoird.”.

6.—Leasaítear alt 30(1) d’Acht 1997 trí “nó mar fhostaí de chuid an 
Bhoird nó mar dhuine ar bhain an Bord leas as a sheirbhísí nó a seirbhísí 
de bhun alt 35C” a chur isteach i ndiaidh “ar fostú ag an mBord”.

7.—Leasaítear alt 31 d’Acht 1997—

 (a) i bhfo-alt (1), trí “nó le fostaí de chuid an Bhoird nó le duine ar 
bhain an Bord leas as a sheirbhísí nó a seirbhísí de bhun alt 
35C” a chur isteach i ndiaidh “ar fostú ag an mBord”, agus

Leasú ar alt 30(1) 
d’Acht 1997.

Leasú ar alt 31 d’Acht 
1997.

 A.5

 (b) i bhfo-alt (2), trí “nó fostaí de chuid an Bhoird nó duine ar bhain 
an Bord leas as a sheirbhísí nó a seirbhísí de bhun alt 35C” a 
chur isteach i ndiaidh “comhairleoir”.

8.—Leasaítear alt 33(2) d’Acht 1997 tríd an méid seo a leanas a chur 
in ionad mhíreanna (c) agus (d):

 “(c) rúnaí an Bhoird,

 (d) gach sainchomhairleoir nó comhairleoir a bheidh ar 
fostú ag an mBord, agus

 (e) gach fostaí de chuid an Bhoird agus gach duine ar bhain 
an Bord leas as a sheirbhísí nó a seirbhísí de bhun alt 
35C.”.

9.—(1) Leasaítear alt 34(1) d’Acht 1997 trí “nó ag fostaí de chuid an 
Bhoird nó ag duine ar bhain an Bord leas as a sheirbhísí nó a seirbhísí de 
bhun alt 35C” a chur isteach i ndiaidh “ar fostú ag an mBord”.

10.—Leasaítear alt 40 d’Acht 1997 tríd an méid seo a leanas a chur 
isteach i ndiaidh fho-alt (7)—

 “(8)  (a) Luafar, i gcinneadh ar achomharc faoin alt seo (lena 
n-áirítear achomharc dá dtagraítear in alt 52) agus san 
fhógra i dtaobh an chinnidh sin, na príomhchúiseanna 
agus na príomhchúinsí a bhfuil an cinneadh bunaithe 
orthu.

 (b) Soláthróidh an Bord, ar iarraidh ó aon duine, achoimre ar 
na príomhchúiseanna agus na príomhchúinsí a raibh an 
cinneadh ar achomharc roimh thosach feidhme an Achta 
Iascaigh (Leasú), 2001 bunaithe orthu.”.

11.—Leasaítear alt 57 d’Acht 1997—

 (a) trí fho-ailt (2) agus (3) a scriosadh, agus

 (b) i bhfo-alt (7), trí “sainchomhairleoir nó comhairleoir a bheidh 
ar fostú faoi alt 35(1) nó fostaí de chuid an Bhoird nó duine 
ar bhain an Bord leas as a sheirbhísí nó a seirbhísí de bhun alt 
35C” a chur in ionad “duine a bheidh ceaptha”.

12.—Leasaítear Acht 1997 tríd an méid seo a leanas a chur isteach i 
ndiaidh alt 57—

57A.—(1) Maidir leis an mBord nó le 
sainchomhairleoir nó comhairleoir a bheidh ar 
fostú faoi alt 35(1) nó fostaí de chuid an Bhoird 
nó duine ar bhain an Bord leas as a sheirbhísí 
nó a seirbhísí de bhun alt 35C chun iniúchadh 
a dhéanamh thar a cheann mar a thagraítear dó 
in alt 59, féadfaidh sé nó sí cuairt a thabhairt 
ar aon talamh, ar aon imeall trá nó ar aon uisce 
nó limistéar lena mbaineann achomharc faoin 
gCaibidil seo agus iniúchadh a dhéanamh ar an 
gcéanna, cibé acu is ábhar d’éisteacht ó bhéal an 
t-achomharc nó nach ea.

Leasú ar alt 33(2) 
d’Acht 1997.

Leasú ar alt 34(1) 
d’Acht 1997.

Leasú ar alt 40 d’Acht 
1997.

Leasú ar alt 57 d’Acht 
1997.

Alt nua 57A d’Acht 
1997.

“Féadfaidh an Bord nó 
sainchomhairleoir nó 
comhairleoir nó fostaí 
nó duine eile talamh, 
etc., a iniúchadh.

 A.7

(2) Aon duine a chuirfidh bac ar 
an mBord, nó ar shainchomhairleoir nó 
comhairleoir a bheidh ar fostú ag an mBord, i 
gcomhlíonadh fheidhmeanna an Bhoird nó an 
tsainchomhairleora nó an chomhairleora nó an 
fhostaí nó an duine sin faoi fho-alt (1), beidh sé 
nó sí ciontach i gcion.”.

13.—Leasaítear alt 59 d’Acht 1997 trí “sainchomhairleoir nó 
comhairleoir a bheidh ar fostú faoi alt 35(1) chun críoch an iniúchta nó 
na héisteachta ó bhéal nó fostaí de chuid an Bhoird nó duine ar bhain 
an Bord leas as a sheirbhísí nó a seirbhísí de bhun alt 35C” a chur in 
ionad “duine a bheidh ceaptha ag an mBord chun na críche sin” agus trí 
“tabharfaidh an sainchomhairleoir, an comhairleoir, an fostaí nó an duine” 
a chur in ionad “tabharfaidh an duine a bheidh ceaptha amhlaidh”.

14.—(1) In alt 15 (a aisghaireadh le halt 5 d’Acht 1997) den Phríomh-
Acht—

 (a) i bhfo-alt (1) (arna leasú le halt 63(a) d’Acht 1980), forléireofar 
aon tagairt don táille fhorordaithe mar thagairt do tháille arna 
cinneadh ag an Aire, agus

 (b) i bhfo-alt (6)(a) (a cuireadh isteach le halt 63(b) d’Acht 1980), 
forléireofar aon tagairt d’fhorordú mar thagairt do chinneadh,

i leith aon táille is iníoctha faoin alt sin i ndáil le ceadúnais oiliúna éisc a 
deonaíodh faoi alt 15 den Phríomh-Acht roimh an alt sin a aisghairm.

(2) In alt 54 (a aisghaireadh le halt 4 d’Acht 1997) d’Acht 1980—

 (a) i bhfo-alt (9)(a), forléireofar aon tagairt don táille fhorordaithe 
mar thagairt do tháille arna cinneadh ag an Aire, agus

 (b) i bhfo-alt (9)(b), forléireofar aon tagairt d’fhorordú mar thagairt 
do chinneadh.

i leith aon táille is iníoctha faoin alt sin i ndáil le ceadúnais 
dobharshaothraithe a deonaíodh faoi alt 54 d’Acht 1980 roimh an alt sin 
a aisghairm.

(3) Daingnítear aon táillí ab iníoctha leis an Aire i leith ceadúnas 
oiliúna éisc faoi alt 15 den Phríomh-Acht agus i leith ceadúnas 
dobharshaothraithe faoi alt 54 d’Acht 1980 roimh na hailt sin a aisghairm.

(4) San alt seo—

ciallaíonn “Acht 1980” an tAcht Iascaigh, 1980;

ciallaíonn “Príomh-Acht” an tAcht Iascaigh (Comhdhlúthú), 1959.

15.—Féadfar an tAcht Iascaigh (Leasú), 2001 a ghairm den Acht seo.

(2) Féadfar na hAchtanna Iascaigh, 1959 go 2001 a ghairm de na 
hAchtanna Iascaigh, 1959 go 2000 agus den Acht seo le chéile, agus 
forléireofar le chéile iad mar aon ní amháin.

Leasú ar alt 59 d’Acht 
1997.

Daingniú a dhéanamh 
ar tháillí is iníoctha 
leis an Aire i leith 
ceadúnas áirithe 
oiliúna éisc agus 
dobharshaothraithe.

Gearrtheideal, 
comhlua agus 
forléiriú.

 A.12

